
西山三首

同馬仲良、湯去執

作者：鍾惺　明

本作品收錄於《鍾惺集》

其一

往往聞名勝，遊蹤到始知。

茲焉隨覽涉，著處得幽奇。

花鳥春難晚，林泉夏每遲。

最憐才出郭，曲曲見淪漪。

又

屢有看山約，臨時半去留。

大都隨意往，翻得盡情遊。

曲折無三里，層深已數丘。

石苔非一致，潭水各能幽。

又

西山三首

過橋微徑暝，稍不辨峰文。

月散將殘雪，煙迎欲墮雲。

洞岩窺氣候，水木悟聲聞。

喧寂皆何往？空山方夜分。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

